
Azərbaycan Respublikasının Prezidenti  
Zati-aliləri cənab İlham Əliyevə

Hörmətli cənab Prezident!

Ermənistan ilə Azərbaycan arasında 
gərginliyin artmasını, Gəncə şəhərinin və 
Dağlıq Qarabağın digər ətraf ərazilərinin 
atəşə tutulmasını, insanların, o cümlədən 
uşaqların həlak olmasına gətirib çıxaran son 
qarşıdurmanı həyəcanla izləyirəm.

Nizami Gəncəvi Beynəlxalq Mərkəzinin 
üzvü kimi insanların həlak olması ilə 
əlaqədar Sizə başsağlığı verir və yaranmış 

vəziyyətdən dərin narahatlığımı ifadə 
edirəm.

Hamı beynəlxalq hüquqa, xüsusilə də 
BMT Təhlükəsizlik Şurasının qətnamələrinə 
hörmət etməlidir.

Ehtiyac yaranarsa və faydalı olarsa, 
Nizami Gəncəvi Beynəlxalq Mərkəzinin 
üzvləri münaqişənin sülh yolu ilə dayanıqlı 
həlli üçün öz təcrübələrindən istifadə edərək 
kömək göstərməyə hazırdırlar.

Məhz bu cür vəziyyətlərdə bütün 

səviyyələrdə dialoqun aparılmasına ehtiyac 
var. Bu işdə Sizə dəstək verməyə hazırıq.

Məmnuniyyətlə İtaliya qəzetində Sizin 
məxsusi müsahibənizi görmək istərdim. 

Cənab Prezident, xahiş edirəm Sizə 
yüksək hörmət və ehtiramımızı qəbul edin.

Hörmətlə,

Franko FRATTINI 
İtaliyanın sabiq Xarici İşlər naziri

Zati-aliləri!

Hazırda Dağlıq-Qarabağdakı 
vəziyyəti böyük narahatlıqla izləyirik.

Biz həlak olanlarla əlaqədar Sizə 
başsağlığı verir və yaralıların tezliklə 
şəfa tapmasını diləyirik. Akademiklər 
olaraq düşünürük ki, BMT-nin 75-ci 
ildönümündə hər kəs təşkilatın 
Təhlükəsizlik Şurasının qətnamələrinə 
hörmət etməlidir.

Uzun illər ərzində biz tərəfdaşımız 
Nizami Gəncəvi Beynəlxalq Mərkəzi ilə 
birgə dialoq, tolerantlıq və anlaşmanı 
təşviq etmək üçün çalışmışıq. Ümid 
edirik ki, ortaq dünyamız naminə bu işi 
bundan sonra da davam etdirəcəyik. 
İnanırıq ki, bizimlə eyni fikirdə olan 
insanları bir araya gətirməli və onları 
qorumalıyıq. Çünki onların müdrikliyinə 
və təcrübəsinə ehtiyacımız var.

Son səkkiz ildə Davamlılığa Keçid 
Klasteri çərçivəsində Nizami Gəncəvi 
Beynəlxalq Mərkəzi ilə dünyanın 
üzləşdiyi ən aktual məsələləri təbliğ 
etmək üçün birgə çalışırıq.

Hörmətlə,

15 oktyabr 2020-ci il, cümə axşamı 3

Azərbaycanda Prezident 
hakimiyyətinin legitimliyi ümum-
xalq seçkiləri ilə təmin edilir və 
ölkədə demokratik prinsiplərin 
inkişafına xüsusi önəm verilməsi 
seçkilərdə də özünü büruzə 
vermişdir.1993-cü ildən başla-
yaraq, bu vaxta qədər keçirilən 
bütün seçkilər, xüsusilə, prezi-
dent seçkiləri beynəlxalq aləmin 
diqqət mərkəzində olmuşdur. 
Seçkilərin gedişini izləyən nüfuzlu 
beynəlxalq təşkilatlar, həmçinin, 
ayrı-ayrı dövlətləri təmsil edən 
müşahidəçilər Azərbaycanda 
keçirilən bütün seçkiləri demok-
ratik inkişaf yolunda növbəti bir 
addım kimi qiymətləndirmişlər. 

Xüsusilə qeyd etmək lazım-
dır ki, 2003-cü ilin 15 oktyabr 
prezident seçkiləri ərəfəsində 
ümummilli lider Heydər Əliyevin 
Azərbaycan vətəndaşlarına ün-
vanladığı 1 oktyabr 2003-cü il ta-
rixli müraciət də təkcə ulu öndərin 
deyil, bütövlükdə Azərbaycan 
xalqının cənab İlham Əliyevə olan 
böyük ümidlərinin təcəssümü 
kimi ortaya çıxmışdır. Ulu öndər 

bu tarixi müraciəti ilə xalqa onun 
əsasını qoyduğu siyasəti davam 
etdirə biləcək dəqiq ünvanı 
göstərmişdir: “...Üzümü Sizə – 
həmvətənlərimə tutaraq, qarşı-
dan gələn prezident seçkilərində 
prezidentliyə namizəd, mənim 
siyasi varisim, Yeni Azərbaycan 
Partiyası sədrinin I müavini İlham 
Əliyevi dəstəkləməyə çağırıram. 
O, yüksək intellektli, praqma-
tik düşüncəli, müasir dünya 
siyasətini və iqtisadiyyatını gözəl 
bilən, enerjili və təşəbbüskar bir 
şəxsiyyətdir. Sizi əmin edirəm ki, 
həm İlham Əliyev, həm də Yeni 
Azərbaycan Partiyası bundan 
sonra da xalqın ən layiqli övladla-
rını öz ətrafında sıx birləşdirərək 
Azərbaycan dövlətinin inkişafı 
və xalqımızın firavanlığı yolun-
da çox işlər görəcəklər. İna-
nıram ki, mənim axıra çatdıra 
bilmədiyim taleyüklü məsələləri, 
planları, işləri sizin köməyiniz və 
dəstəyinizlə İlham Əliyev başa 
çatdıra biləcək. Mən ona özüm 
qədər inanıram və gələcəyinə 
böyük ümidlər bəsləyirəm”.

Məhz bu inam və etimadın 
nəticəsi kimi 2003-cü il oktyabrın 
15-də ulu öndər Heydər Əliyevin 
siyasi kursunun layiqli davamçısı 
İlham Əliyev xalqımızın etima-
dını qazanaraq, Azərbaycan 
Prezidenti seçilmiş və bununla 
da ölkəmiz inkişafında yeni bir 
mərhələyə qədəm qoymuşdu. 
Xalqımız 2003-cü ildə İlham 
Əliyevi Prezident seçməklə öncə 
Heydər Əliyevin siyasi kursuna 
səs vermişdi. Bundan başqa, 
həmin tarixdə xalqımız ümum-
milli liderə sevgisini və inamını 
bir daha sübut etməklə, sülhün, 
əmin-amanlığın, tərəqqinin, 
inkişafın, quruculuğun və sa-
bitliyin tərəfində olduğunu 
nümayiş etdirmiş və ölkədə bu 
siyasətə alternativin olmadığı-
nı göstərmişdi. Vətəndaşların 
etimadını qazanmış cənab 
İlham Əliyevin Prezident 
seçilməsini çox uğurlu addım 
kimi qiymətləndirən beynəlxalq 
ictimaiyyət də yeni liderlə 
hərtərəfli əməkdaşlığa hazır 
olduğunu açıqlamışdı. 

Xalqını öz ətrafında toplayan 
Prezident İlham Əliyev də yürüt-
düyü çoxaspektli daxili və xarici 
siyasətlə tezliklə Azərbaycanda 
demokratik, hüquqi dövlət 
quruculuğu prosesində böyük 
uğurlara imza atmış və ölkəmizin 
dinamik inkişaf mərhələsinə 
qədəm qoymasına şərait ya-
ratmışdı. 2003, 2008, 2013 və 
2018-ci illərdə keçirilən prezident 
seçkilərinin nəticələri ilə bağ-
lı beynəlxalq müşahidəçilərin 
rəylərinə diqqət yetirsək, bir 
daha məlum olur ki, hər dəfə 
beynəlxalq müşahidəçilər, hü-
quq müdafiəçiləri və ekspertlər 
Azərbaycanda keçirilən pre-
zident seçkilərini demokratik 
inkişaf yolunda bir uğur kimi 
dəyərləndirmişlər. Bu seçkilərin 
hər dəfə şəffaf, ədalətli və 
azad şəkildə yekunlaşdığını 
təsdiqləyən müşahidəçilər 
Azərbaycanın artıq demokratik 
seçki keçirməyə qadir olduğunu 
bəyan etmişlər. Ən əsası, bütün 
seçkilər bir daha təsdiqləmişdi ki, 
səsvermə xalqın iradəsini əks et-
dirir və seçilərin böyük əksəriyyəti 
İlham Əliyevi dəstəkləyir. 

Ötən illər ərzində xalq 
Prezident İlham Əliyevin həyata 
keçirdiyi siyasətin milli maraqlara 
uyğun olduğuna əmin olmuş-
dur. Ölkə ictimaiyyəti reallığa 
yüksək dəyər verərək, inkişaf, 
tərəqqi yolunda inamla irəliləyən 
Azərbaycanın gələcək uğurla-
rının davamlılığını təmin etmək 
üçün düzgün seçim etdi, seçki 
hüququndan istifadə edərək, 
inkişafa dəstək oldu. Prezident 
İlham Əliyevin seçkilərdə yenidən 
qələbəsi bir daha bu reallığı 
təsdiqlədi ki, xalqımızın ölkə 
başçısının siyasətinə inamı 
böyükdür, gələcəyə böyük inamla 
addımlayır. Prezident seçildikdən 
sonra cənab İlham Əliyev 
ölkənin uzunmüddətli inkişaf 
proqramlarını müəyyənləşdirdi. 
Azərbaycanda yoxsulluğun mini-
mum səviyyəyə endirilməsi üçün 
ciddi tədbirlər gördü, sahibkarlara 

dövlət tərəfindən kömək artırıldı, 
regionların hərtərəfli inkişafı üçün 
Dövlət proqramları qəbul edib 
icrasını həyata keçirdi. Bundan 
başqa, Prezidentin rəhbərliyi 
altında ölkənin elektrik enerjisi və 
yanacaq qazı ilə təmin olunma-
sına dair proqramlar hazırlandı, 
bütün istiqamətlərdə infrastruktur 
layihələri icra olundu, qeyri-neft 
sektoru inkişaf etdirildi, əhalinin 
həyat səviyyəsinin yüksəldilməsi 
üçün digər zəruri tədbirlər görül-
dü. Ötən dövrdə Azərbaycanın 
əldə etdiyi uğurlar göz önündədir. 
Regional inkişaf proqramlarının 
uğurlu icrası nəticəsində bu gün 
Azərbaycan iqtisadi inkişafın di-
namikasına görə dünyada ön sı-
radadır. Prezident İlham Əliyevin 
sonrakı prezident seçkilərində 
qələbəsini yenidən təmin etməsini 
şərtləndirən əsas amil də məhz 
hər bir vədini konkret əməli işi ilə 
təsdiqləməsi olmuşdur. 

Ümumiyyətlə, Prezident 
İlham Əliyev həm andiçmə 
mərasimlərində, həm ölkə 
miqyasında, həm də beynəlxalq 
tədbirlərdə çıxışlarında 
Azərbaycanın hərtərəfli inkişa-
fa nail olduğu konkret faktlar, 
rəqəmlər əsasında diqqətə 
çatdırılır. Bu illərdə əhalinin sosial 
vəziyyətinin nəzərəçarpacaq 
dərəcədə yaxşılaşdırılması, 
əmək haqları və müavinətlərin 
artırılması, məcburi köçkünlərin 
çadır düşərgələrindən nor-
mal şəraiti olan yeni binalara 
köçürülməsi, eyni zamanda, ölkə 
iqtisadiyyatına xarici investisi-
yalar cəlb edilməsi, demokratik 
ab-havanın beynəlxalq standart-
lara uyğunlaşdırılması və digər 
genişmiqyaslı işlərin görülməsi, 
təbii ki, düzgün qurulan siyasətin 
nəticəsidir. Bununla yana-
şı, qlobal enerji layihələrinin 
mərkəzinə çevrilən Azərbaycana 
inam gündən-günə artır. Bu 
gün Azərbaycan beynəlxalq 
aləmdə təşəbbüsləri gerçəkliyə 
çevirən ölkə kimi tanınır və 
nüfüz qazanır. Azərbaycanın 

iştirakı olmadan bölgədə hansısa 
iqtisadi və siyasi layihənin həyata 
keçirilməsinin mümkünsüzlüyü 
də deyilənlərin təsdiqidir. 

Xüsusilə qeyd etmək lazımdır 
ki, qeyri-neft siyasətinin Pre-
zident İlham Əliyev tərəfindən 
uğurla davam etdirilməsi 
ölkəmizin hərtərəfli inkişafını 
daha da sürətləndirdi. Hər bir 
inkişafın iqtisadiyyat üzərində qu-
rulduğunu önə çəkən dövlət baş-
çısı İlham Əliyev yeni mərhələdə 
özəl sektorun təkmilləşməsini 
prioritet məsələ kimi diqqət 
mərkəzində saxladı. Qeyri-neft 
sektorunun inkişafı istiqamətində 
atılan davamlı addımlar hazırda 
öz müsbət nəticəsini verir.

Bu gün hamıya məlumdur ki, 
Prezident İlham Əliyevin uğurlu 
xarici siyasəti Azərbaycanın milli 
maraqlarına söykənir. Ölkəmiz 
düşünülmüş daxili və xarici 
siyasəti ilə həm inkişaf edir, 
iqtisadi sistemini təkmilləşdirir, 
həm də regional təhlükəsizliyin 
təmin olunması istiqamətində 
ardıcıl və sistemli addımlar atır. 
Hazırda Azərbaycan dövlətinin 
həyata keçirdiyi enerji layihələri, 
regional inteqrasiyaya xidmət 
edən əməkdaşlıq formatları 
Cənubi Qafqazda sabitliyin təmin 
olunmasında mühüm rol oynayır. 
Bununla yanaşı, Azərbaycan 
dünyada sülhyaratma prosesində 
fəal iştirak edir, səmərəli təklif 
və təşəbbüslərlə çıxış edir, öz 
praktik fəaliyyəti ilə sülhün və 
təhlükəsizliyin möhkəmlənməsinə 
dəyərli töhfələr verir. Ötən 
dövrdə ümummilli lider Heydər 
Əliyevin müəyyənləşdirdiyi xarici 
siyasət kursunun cənab İlham 
Əliyev tərəfindən uğurla davam 
etdirilməsi Azərbaycanı region-
da və dünyada əsl söz sahibinə 
çevirdi, ölkəmizin beynəlxalq 
aləmdə etibarlı tərəfdaş kimi 
mövqeyini gücləndirdi. Bir 
sözlə, Xəzər dənizi hövzəsi 
və Cənubi Qafqaz regionunda 
həyata keçirilən strateji enerji 
və kommunikasiya-nəqliyyat 
layihələri Azərbaycanın 
beynəlxalq aləmdə etibarlı və 
güclü aktor kimi tanınmasına 
şərait yaratmışdır. 

Azərbaycan hazırda pan-
demiya ilə mübarizə şəraitində 
yaşayır. Dünyanı çənginə alan 
COVİD-19 xəstəliyi inkişaf 
səviyyəsindən asılı olmayaraq 
bütün ölkələrə təsirini göstərir. 
Bununla belə, koronavirus 
pandemiyası ilə mübarizədə 
Azərbaycan çox uğurlu fəaliyyət 

aparır. Bunun nəticəsidir ki, 
ölkəmizdə COVID-19-la bağlı 
vəziyyət nəzarət altına alınmışdır. 
Bununla yanaşı, daim insanları-
mızın sağlamlığını düşünən Pre-
zident İlham Əliyev hər zaman 
vətəndaşları ehtiyatlı olmağa 
çağırır. Dövlətimizin başçısı qeyd 
edir ki, birinci dərəcəli məsələ in-
sanların sağlamlığıdır. İnsanların 
rifahı, onların sosial vəziyyəti və 
əlbəttə ki, sağlamlığı bizim üçün 
əsas məsələdir. Dövlətimizin 
koronavirus pandemiyasının 
ölkə iqtisadiyyatına, biznes 
sektoruna, o cümlədən əhalinin 
məşğulluğuna verə biləcəyi mənfi 
fəsadlarının aradan qaldırılması 
üçün ayırdığı vəsait də bir çox 
ölkələr üçün nümunə də ola bilər. 
Eyni zamanda, Koronavirusla 
Mübarizə Fondunun yaradılma-
sı, Azərbaycan Prezidentinin ilk 
olaraq bir illik əmək haqqını ora 
ödəməsi bütün təşkilatların, o 
cümlədən ayrı-ayrı şəxslərin, biz-
nes qurumlarının da bu aksiyaya 
qoşulması ilə cəmiyyətdə böyük 
həmrəyliyə səbəb olmuşdur. 
Şübhə yoxdur ki, Azərbaycan 
Prezident İlham Əliyevin 
rəhbərliyi altında pandemiya ilə 
apardığı mübarizədə arzuolunan 
nəticələr əldə edəcəkdir.

Heç kimə sirr deyil ki, 
Ermənistan – Azərbaycan, 
Dağlıq Qarabağ münaqişəsi 
uzun illərdi problemə çevrilmişdi. 
Ancaq hazırda şanlı ordumuz 
Ali Baş Komandanın rəhbərliyi 
altında işğal altında olan tor-
paqlarımızı azad edir. Xalqımız 
tam əmindir ki, dövlətimizin 
uğurlu siyasəti nəticəsində bu 
problemimiz də öz ədalətli həllini 
tapacaq, Azərbaycan qarşıdakı 
illərdə daha möhtəşəm uğurla-
ra imza atacaq. 2003-cü ildən 
yeni keyfiyyətlə davam etdirilən 
sosial-iqitisadi, eləcə də xarici 
siyasət nəticəsində Azərbaycan 
dünyada sürətli templərlə inkişaf 
edən ölkələrdən biridir. Bu inkişaf 
artıq bütün mötəbər beynəlxalq 
təşkilatlar tərəfindən yüksək 
qiymətləndirilir. Prezident İlham 
Əliyevin istiqamətləndirdiyi uğurlu 
siyasət nəinki Azərbaycana, 
eləcə də dünyanın bir çox aparıcı 
ölkələrinə öz əvəzsiz töhfələrini 
verməkdədir. Əldə olunan yüksək 
nəticələr Prezident İlham Əliyevin 
uğurlu siyasətinin məntiqi 
nəticəsidir və xalqın öz liderinə 
böyük etimad göstərməsi də 
Azərbaycanın uğurlu inkişafının 
rəhnidir.

“Xalq qəzeti”

Xalqın etimadını şərəflə 
doğruldan Prezident və 

Ali Baş Komandan  
15 oktyabr 2003-cü ildə İlham Əliyev xalqın böyük etimadını qazanaraq, ölkə 

Prezidenti seçilmişdir. Ötən müddət ərzində Prezident İlham Əliyevin uğurlu 
siyasəti nəticəsində neft sektorunda, eləcə də sənayenin digər sahələrində 

çox mühüm nailiyyətlər qazanılmışdır. Bununla yanaşı, qeyri-neft sektoruna da 
ölkə rəhbərliyinin diqqət və qayğısı nəticəsində bu sahədə də uğurlar əldə olunmuş 
və ölkəmiz regionda iqtisadi inkişaf lokomotivi statusunu qazanmışdır. Ən əsası, 
Prezident İlham Əliyevin uğurlu xarici siyasəti nəticəsində Azərbaycan beynəlxalq 
aləmdə böyük nüfuz sahibinə çevrilmiş və hazırda Ali Baş Komandanın rəhbərliyi 
altında şanlı ordumuz işğal altındakı torpaqlarımız uğrunda əzmkar mübarizə aparır. 
Şübhə yoxdur ki, xalqın böyük etimadını qazanmış Prezident İlham Əliyevin həyata 
keçirdiyi tədbirlər sayəsində Azərbaycan bu haqq mücadiləsində də tam qələbə 
qazanacaq, ölkəmizin hərtərəfli inkişaf prosesi uğurla davam etdiriləcək.

Azərbaycan Respublikası Nazirlər Kabinetinin Qərarı
№ 387 										         Bakı şəhəri, 14 oktyabr 2020-ci il

“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr 
tarixli 336 nömrəli Qərarında dəyişiklik 
edilməsi haqqında

“Sanitariya-epidemioloji salamatlıq haq-
qında” Azərbaycan Respublikası Qanununun 
25-ci maddəsinə və Azərbaycan Respublikası 
Nazirlər Kabinetinin 2020-ci il 28 fevral tarix-
li 73-1 nömrəli Qərarı ilə təsdiq edilmiş “Yo-
luxucu, parazitar və kütləvi qeyri-yoluxucu 

xəstəliklərin əmələ gəlməsi, yaxud yayılması 
təhlükəsi yarandıqda karantin-təşkilat, profi-
laktika və digər zəruri tədbirlərin görülməsi 
Qaydaları”na əsasən Azərbaycan Respublika-
sının Nazirlər Kabineti qərara alır:

“Xüsusi karantin rejimi ilə bağlı əlavə 
tədbirlər barədə” Azərbaycan Respublikası 
Nazirlər Kabinetinin 2020-ci il 12 sentyabr 
tarixli 336 nömrəli Qərarının 1.1.14-cü 
yarımbəndinin sonunda nöqtə işarəsi nöqtəli 
vergül işarəsi ilə əvəz edilsin və aşağıdakı 
məzmunda 1.1.15-ci yarımbənd əlavə edilsin:

“1.1.15. Gəncə, Yevlax, Mingəçevir, 
Lənkəran, Şəki, Şirvan şəhərlərində və 
Göygöl, Samux, Sabirabad, Quba rayonla-
rında 17 oktyabr saat 00:00-dan 19 oktyabr 
saat 06:00-dək, 24 oktyabr saat 00:00-dan 
26 oktyabr saat 06:00-dək və 31 oktyabr saat 
00:00-dan 2 noyabr saat 06:00-dək ictimai 
nəqliyyatın hərəkətinin dayandırılması.”.

Əli ƏSƏDOV 
 Azərbaycan Respublikasının Baş Naziri

Fibi KUNDURI –  
Afina İqtisadiyyat və Biznes Universitetinin professoru, 

Ətraf Mühit və Resurslar üzrə İqtisadçıların Avropa Assosiasiyasının Prezidenti, 
Lidiya PAPADAKI – 

Birləşmiş Millətlər Təşkilatının Yunanıstandakı Davamlı İnkişaf Şəbəkəsinin meneceri, 
Mariya LENTUDI – 

Davamlılığa Keçid üzrə Klaster Qrupunun kommunikasiya rəhbəri, 
Akiles VASSILOPULOS – 

İonnina Universitetinin dosenti, 
Angelos PLATANIOTIS – 

Afina İqtisadiyyat və Biznes Universitetinin professoru, tədqiqatçı, 
Angelos ALAMANOS –  

tədqiqatçı, 
Lidiya STERGIOPOLU –  

Ətraf Mühit və İqtisadiyyat üzrə Tədqiqatlar Mərkəzinin tədqiqatçısı, 
Aris MUSSOLIDES –  

professor, 
Sofiya MANTAFUNI –  

Afina İqtisadiyyat və Biznes Universitetinin baş meneceri, 
Panayiotis SOFRONIDIS – 

tədqiqatçı, 
Kutsibu ELENI –  

Ali Məhkəmədə vəkil, Afina Universitetinin Hüquq fakültəsində elmi işçi, 
Pol LENTUDIS –  

Patras Universitetinin professoru

